
& leurs prouifions en eftat & hors de danger de fe
gafter, fi n'ofoient-ils pourtant y toucher fans auoir
au prealable fceu de nous fi cela eftoit permis: de
mefme pour les Vendredis & iours de ieufnes, ie les
ay fouuent veu beaucoup patir plutoft que de rien
faire contre 1’abftinence de ces iours-1a.

[130] Mais quoy nous fommes hommes & les plus
fermes ne font point afiurez de demeurer debout.
Ce Iofeph dont nous parlons ayant trouué moyen
d’auo[i]r quelque baril de vin fe laiffa emporter 2 la
boiffon, & en fuite dans vn defordre & vne faute
fcandaleufe. C’eft le mal-heur que nous déplorons
icy il y a long-temps, & la liberté de cette perni-
cieufe traitte ruine tout comme nous auons fouuent
efcrit & V. Reuerence, ils feroient, difent-ils, eux-
mefmes defia tous Chreftiens, n’eftoit la boiffon qu’on
leur traitte. Ce pauure homme eftant reuenu a foy, fut
fi confus qu’il n’ofoit paroiftre, mais comme fa faute
eftoit publique, il falloit auffi faire vne fatisfaction
publique, qu’il accepta volontiers, vh Dimanche ma-
tin en la Chappelle en prefence de tous, tant Fran-
¢ois que Sauuages auec de grands fignes de douleur.
Dieu luy veille continuer fes graces, & fortifier le
courage.

Pour le refte de nos Sauuages, ils font pleins de
bonne volonté & de difpofition. Plufieurs d’entr’eux,
quoy qu’infidelles font foigneux de procurer le Bap-
tefme 2 leur malades, nous aduertifient volontiers {i
toft qu'ils voyent quelqu’'vn en danger [131] & nous
prient de les aller baptifer, les plus apparents font
gloire d’appeller & faire venir les autres aux prieres:
les affemblent, les haftent & les prefifent, quoy qu’ils
n’ayent pour la plufpart befoin d’efperon. Noftre



